
Таубалдиева Ақбота Тұрысбайқызы 

Алматы қаласы химия-биология бағытындағы Назарбаев Зияткерлік мектебінің модератор 

мұғалімі, педагогика ғылымдарының магистрі 

e-mail: taubaldieva_a@hbalm.nis.edu.kz  

 

ҚАЗАҚ ТІЛІ САБАҚТАРЫНДА PBL ӘДІСІН ҚОЛДАНУ АРҚЫЛЫ 8Т2 СЫНЫП 

ОҚУШЫЛАРЫНЫҢ ТАЛДАУ ДАҒДЫСЫН ЖЕТІЛДІРУ  

 

Мәселенің сипаттамасы. «Қазақ тілі сабақтарында PBL әдісін қолдану арқылы 8Т2 

сынып оқушыларының талдау дағдысын жетілдіруге бола ма?»  

Шешімін ұсыну. Зерттеу барысында нәтижелерді салыстырып отыру үшін 8 «L» 

(эксперименттік топ) және 8 «Е» (бақылау тобы) сыныптары алынды. Эксперименттік 

топтағы сабақтарда проблемалық жағдаяттарды құрастыру, сұрақ қою және сараланған 

тапсырмаларды шешу арқылы проблемалық-бағдарлы оқыту әдістері іріктеліп алынды. 

Бақылау тобында сабақтар әдеттегідей ерекше өзгерістерсіз жүргізіліп, соңында екі топтың 

оқу жетістіктерінің нәтижелері салыстырылды.  

Алдымен оқу мақсаттары алты деңгейге (білу және түсіну, қолдану, талдау, синтез 

және бағалау) жіктеліп, барлығы, көпшілігі және кейбір оқушылар үшін күтілетін 

нәтижелер белгіленді. Сауалнама барысында оқушылардың дәлелді жауап беруге 

тырысқандары, өз ойларын тез тұжырымдай алатын қабілеттері бар екендері анықталды. 

Осы жұмыстардан кейін қысқа мерзімді жоспар жасалды. 

Зерттеу әдістері. Сауалнама, сұхбат, студенттің өзін-өзі бағалау парағы, жауап 

парақтары, бақылау парақтары. 

Нәтижелер және рефлексия. Зерттеу барысында мынадай қорытындыларға келдік: 

Оқушының білімінің жан-жақты қалыптасуында пәнаралық байланыстың ролі зор екені, ол 

сыни тұрғыда ойлау дағдыларын жақсартатыны; 

Зерттеу жұмысының барысында квестің типтері  оқушы білімінің сыныпта ғана емес, 

сабақтан тыс уақытта қалыптасуына мұғалім ықпал ете алатыны;   

Мұғалім сабақта оқушыларға тақырыптың өзекті екенін ұғындыра алады; 

Мұғалім сабақта проблемалық сұрақты оқушылардың өздері шешуіне ықпал етеді; 

PBL әдісі арқылы оқушылардың талдау дағдылары қалыптасады.                                                                                     

Осылайша, зерттеу процесін іс-әрекетте ұйымдастыру бірқатар артықшылықтарға ие, 

олардың арасында мыналарды атап өтуге болады: 

• Әр пәннің мұғалімдерінің бірлесе жұмыс істеуі оқушылардың жан-жақты қалыптасуына 

ықпал етеді;  

• Оқушылардың басқа пәндерден алған білімдерін өмірде қолдана алу қабілеттерін 

қалыптастырады. 

Зерттеу перспективасы бойынша ұсыныстар. 

 Эксперименттік жұмыстың нәтижелерін қорытындылай отырып, келесі 

ұсыныстарды енгізуге болады: 

PBL технологиясымен басқа пәндермен ортақ тақырыптар бойынша  сабақты бірлесе 

жоспарлауды жүйелеу. 

Кез келген сабақта өзекті мәселелерді анықтай отырып, PBL технологиясы негізінде 

күнделікті сабақты жоспарлауды дағдыға айналдыру.  

PBL арқылы оқушылардың жан-жақты дамуына ықпал ету. 

Қазақ тілі сабақтарында PBL әдісін қолдану арқылы 8Т2 сынып оқушыларының 

талдау дағдысын жетілдіруге бола ма? 

 НДІРІСТІК ЭКОЛОГИЯ ПӘНІН ОҚЫТУДА  CASE-STUDY ТӘСІЛІН 

ҚОЛДАНУДЫҢ СТУДЕНТТЕРДІҢ ЗЕРТТЕУ ҚҰЗІРЕТТІЛІГІН 

ҚАЛЫПТАСТЫРУҒА ӘСЕРІ 

 

Мәселенің сипаттамасы. «Өндірістік экология пәнін оқытуда CASE-STUDY тәсілін 

қолдану студенттердің зерттеу құзіреттілігінің қалыптасуына қалай әсер етеді?» 

Шешімін ұсыну. Case-study – білім беру процесінде нақты өмірлік жағдайларды 

талдау арқылы білім алушылардың шешім қабылдау, талдау жасау, сыни ойлау және 

ұжымдық жұмыс дағдыларын дамытуға бағытталған әдіс болып табылады. Осы 

дағдыларды қалыптастыра отырып біз білім алушылардың зерттеу құзіреттіліктерін де 

қалыптастыра аламыз. Case-study тәсілін қолдану барысында білім алушылар нақты 

мәселелерді шешу арқылы білімді тәжірибеде қолдануды үйренеді, күрделі жағдайларға 

бірнеше шешім табу үшін сыни және шығармашылық ойлауды жетілдіреді, түрлі 

баламаларды талқылап, тиімді шешім ұсыну және шешім қабылдау қабілетін дамытады, 

сонымен қатар, ұсынылған мәселені жан-жақты зерттеп, талдау жасау арқылы зерттеушілік 

құзіреттіліктерін қалыптастырады. Бұл тәсілді қолдану бірнеше кезеңдерден тұратын 

күрделі процесс облып табылады. Дайындық кезеңінде оқытушы сабақтың мақсаты мен 

тақырыбына сай нақты жағдайды (кейс) таңдайды, кейстің шынайы және оқу мақсаттарына 

сай болуын қадағалайды. Келесі кезеңде білім алушыларды шағын топтарға бөліп, кейстің 

сипаттамасы,  тапсырмалар мен шешілуге тиісті мәселелер беріледі (сурет - 1). Ары қарай 

белгіленген уақыт аралығында білім алушылар кейсті талдайды, мәселені анықтап, 

ықтимал шешу жолдарын іздейді. Соңғы этапта білім алушылар мәселеге қатысты өз 

шешімін ұсынады және дәлелдер келтіреді. Оқытушы ұсынылған шешімдерге талдау   

жасап, нәтижелерді бағалайды. Кейстегі мәселені білім алушылар жан-жақты 

талзерттеп, дұрыс шешімін ұсыну үшін кейстің орындалуына жеткілікті уақыт берген жөн 

болып табылады.  Зерттеу соңында зерттеуге алынған топтарға кері байланыс сілтемесі 

беріліп, олардың өз жетістіктерін бағалауына мүмкіндік жасалды (сурет 2).  

 

Сурет -1. Шағын топтардың кейспен жұмыс жүргізу сәті 

